
	Ղեկավարվելով «Նորմատիվ  իրավական ակտերի մասին» օրենքի 34-րդ հոդվածով՝
	1.  Ուժը կորցրած ճանաչել Հայաստանի Հանրապետության կառավարության 2011 թվականի հունիսի 2-ի «Իրավաբանական անձանց պետական գրանցման, քաղաքացիական կացության ակտերի գրանցման և ապոստիլ դնելու, շարժական գույքի նկատմամբ ապահովված իրավունքների գրանցման հետ կապված լրացուցիչ վճարովի ծառայությունների ցանկը և վճարների չափերը հաստատելու մասին» թիվ 860-Ն որոշմամբ հաստատված հավելված N1-ի 14-ից 20.2-րդ կետերը:
	2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2011 ԹՎԱԿԱՆԻ ՀՈՒՆԻՍԻ 2-Ի N 860-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ     



1. Կարգավորման ենթակա ոլորտի կամ խնդրի սահմանումը. 
2021 թվականի հունվարի 19-ին ընդունվել է «Քաղաքացիական կացության ակտերի գրանցման մասին» օրենքը (այսուհետ՝ Օրենք), որի 13-րդ հոդվածի 2-րդ մասը նախատեսում է Կառավարության կողմից սահմանել քաղաքացիական կացության ակտերի գրանցման հետ կապված լրացուցիչ ծառայությունների տեսակները (այդ թվում՝ օրենքով սահմանված ժամկետից կարճ ժամկետում մատուցվող ծառայությունների) և դրանց դիմաց գանձվող վճարների չափը, որոնք ուղղվելու են պետական բյուջե: 
	2. Առկա իրավիճակը.
Օրենքին զուգահեռ մշակվել և ընդունվել է նաև «Պետական տուրքի մասին» օրենքում փոփոխություններ և լրացումներ կատարելու մասին» օրենքը, որի համաձայն՝ քաղաքացիական կացության ակտերի գրանցման ոլորտում մատուցվող որոշ ծառայությունների դիմած պետական տուրքը հանվել է, իսկ որոշ ծառայությունների համար նվազեցվել է: Ելնելով վերոնշյալ օրենսդրական  փոփոխություններից՝ անհրաժեշտություն է առաջացել  ուժը կորցրած ճանաչել Հայաստանի Հանրապետության կառավարության 2011 թվականի հունիսի 2-ի «Իրավաբանական անձանց պետական գրանցման, քաղաքացիական կացության ակտերի գրանցման և ապոստիլ դնելու, շարժական գույքի նկատմամբ ապահովված իրավունքների գրանցման հետ կապված լրացուցիչ վճարովի ծառայությունների ցանկը և վճարների չափերը հաստատելու մասին» թիվ 860-Ն որոշմամբ հաստատված հավելված N1-ի 14-ից 20.2-րդ կետերը, որոնք համապատասխանաբար նախատեսում էին քաղաքացիական կացության ակտերի գրանցման և ապոստիլ դնելու հետ կապված լրացուցիչ վճարովի ծառայությունների ցանկը և վճարների չափերը:
3.Կարգավորման նպատակները, ակնկալվող արդյունքը. 
Նախագծի ընդունմամբ կապահովվի Օրենքի 13-րդ հոդվածի 2-րդ մասի դրույթների պահանջը, մասնավորապես, համապատասխանաբար ուժը կորցրած  ճանաչելով Հայաստանի Հանրապետության կառավարության0 2011 թվականի հունիսի 2-ի N 860-Ն որոշմամբ սահմանված՝ քաղաքացիական կացության ակտերի գրանցման և ապոստիլ դնելու հետ կապված լրացուցիչ վճարովի ծառայությունների ցանկը և վճարների չափերը սահմանող դրույթները՝ կսահմանվեն քաղաքացիական կացության ակտերի գրանցման հետ կապված լրացուցիչ ծառայությունների տեսակները (այդ թվում՝ օրենքով սահմանված ժամկետից կարճ ժամկետում մատուցվող ծառայությունների) և դրանց դիմաց գանձվող վճարների չափը, որոնք ուղղվելու են պետական բյուջե:
4. Իրավական ակտի նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ.
Նախագիծը մշակվել է Արդարադատության նախարարության կողմից:
5. Նախագծերի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին.
	«Հայաստանի Հանրապետության կառավարության  2011 թվականի հունիսի 2-ի N 860-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

